
 

 
     Ulloq: 29. april 2022 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara.  

Naalakkersuisunut apeqqut:  

1. Qaqugu kangiani Air Greenland-ip timmisartuutaanut sermiiaaneq (deicing) 

atulissava?  

2. Mittaarfiit soorliit sermiiaammik atortoqarpat? 

3. Issittormiuulluta sooq Mittarfeqarfiit Kangiani sermiiaateqartinneqanngila? 

4. Kangiani timmisartuussineq pitsaanerusumik ingerlalernissaanut piaarnerpaamik 

aaqqiivigineqarnissaanik Naalakkersuiut qanoq pilersaaruteqarpat? 

5. 2021-imi kangiani Air Greenland-ip timmisartuutai qasseriarlutik taamaatiinnarpat? 

6. 2022-imi maannamut Air Greenland-ip timmisartuutai qasseriarlutik 

taamaatiinnarpat?  

7. Kangiani 2021-imi Air Greenland-ip innuttaaasut aallanngitsoortunut 

unnuiffissatsinerannut nerisaqarneranullu anigaasartuutit qanoq annertutigippat?   

8. 2022-mi maannamut aningaasartuutit qassit atorneqareerpat? 

(Inatsisartuni ilaasortaq, Emanuel Nûko, Naleraq)  

Tunngavilersuut:  

Kangiani timmisartuussineq ima ilungersunartigaaq Air Greenland-ip timmisartuutai sila 

angallaffigineqarsinnaagaluartoq sermiiaateqartoqanngimmat (deicing) timmisartut 

taamaatiinnartariaqartut. Sermiiaat atulerneqartuuppat angallassinerit taamaatiinnartartut 

pinaveersaarnissaat arlallit angungeqarsinnaagaluarput.  



 

Naalakkersuisut kangiani timmisartuussinernut aaqqissutissanik piaarnerpaamik atuutilertussanik 

nassaartariaqartut Naleqqamiit ujartorparput.  

 

Apeqqut ullut suliffiusut qulit iluanni akineqarnissaat kissaatigineqarpoq. 


